
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ և ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ և ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 
	1. ՀՀ ֆինանսների նախարարություն
	27.11.2025թ.

	
	№ 01/9-2/26574-2025

	Ձեր սույն թվականի նոյեմբերի 19-ի N 01/26514-2025 գրությամբ ներկայացված՝ ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու և Հայաստանի Հանրապետության էկոնոմիկայի նախարարությանը գումար հատկացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
	

	Նախագծով առաջարկվում է 2025թ. պետական բյուջեով ՀՀ ԷՆ կողմից իրականացվող թվով 7 միջոցառումների գծով նախատեսվածից շուրջ 6.2 մլրդ դրամի չափով ավել ստանձնած պարտավորությունների մարման նպատակով ՀՀ կառավարության պահուստային ֆոնդից հատկացնել շուրջ 4.7 մլրդ դրամ, մնացած 1.5 մլրդ դրամը ֆինանսավորել ներքին վերաբաշխումների միջոցով՝ նվազեցումներ իրականացնելով թվով 18 միջոցառումներից: Միաժամանակ Նախագծով առաջարկվում է շուրջ 2.2 մլրդ դրամի չափով նվազեցնել ՀԲ աջակցությամբ իրականացվող Զբոսաշրջության և մարզային ենթակառուցվածքների բարելավում վարկային ծրագրի վարկային միջոցների չօգտագործվող մասը՝ կառավարության համաֆինանսավորման միջոցները ևս ուղղելով ստանձնած պարտավորությունների մարմանը: 
Այս կապակցությամբ նախ պարզաբանման կարիք ունի, թե թվով 7 միջոցառումների գծով լրացուցիչ հատկացումների պահանջը երբ է ձևավորվել/հաշվառվել՝ այն պարագայում, երբ ՀՀ ԷՆ կողմից ներկայացված մի շարք նոր միջոցառումների հիմնավորումներում բազմիցս շեշտվել է, որ լրացուցիչ ստանձնած պարտավորություններն իրականացվելու են ՀՀ ԷՆ հատկացված գումարների շրջանակներում՝ առանց պետական բյուջեի վրա լրացուցիչ ճնշումների, մինչդեռ ներկայացված Նախագծով ՀՀ կառավարության պահուստային ֆոնդից 4.7 մլրդ դրամի հատկացման պահանջ է ներկայացված: 






 




Բացի այդ, Նախագծով առաջարկվող ՀԲ աջակցությամբ իրականացվող Զբոսաշրջության և մարզային ենթակառուցվածքների բարելավում վարկային ծրագրի համաֆինանսավորման միջոցների վերաբաշխումը գտնում ենք ոչ նպատակահարմար՝ հաշվի առնելով այն հանգամանքը, որ դրանք հանդիսանում են պետական բյուջեի չստացված մուտքեր (որպես կանոն համաֆինանսավորումները տրամադրվում են ծրագրերի շրջանակներում ձևավորվող հարկային պարտավորությունների կատարման համար):  
	









Ընդունվել է ի գիտություն: Տրվել է պարզաբանում:
Նախագծով ՀՀ կառավարության պահուստային ֆոնդից հատկացումների լրացուցիչ 4,7 մլրդ դրամի հատկացման պահանջը ներկայացվել է 2025թ. պետական բյուջեով հաստատված 1187-12014 «Հայաստանի Հանրապետությունում ինտենսիվ այգեգործության զարգացման նպատակով սուբսիդավորում» և 1104-12001 «Տնտեսության արդիականացման միջոցառմանը պետական աջակցություն» միջոցառումները ֆինանսավորելու համար: Նշված միջոցառումների համար ֆինանսական միջոցների պահանջի վերաբերյալ դեռևս ՀՀ կառավարության 2025 հոկտեմբերի 16-ի N 1470-Ն որոշման նախագծի շրջանառման փուլում հիմնավորման մեջ նշվել է, որ մինչև տարեվերջ անհրաժեշտ ֆինանսական միջոցների պահանջը նշված նախագծով բավարարվում է մասամբ /ՀՀ էկոնոմիկայի նախարարի 22.09.2025թ. N 01/20908-2025 և 21.08.2025թ. N 01/18218-2025 գրություններ/:

Ընդունվել է ի գիտություն:
Միաժամանակ տեղեկացնում ենք, որ բյուջեի նմանատիպ վերաբաշխում կատարվել է ՀՀ կառավարության 2025թ. նոյեմբերի 6-ի N 1576-Ն որոշմամբ, որի վերաբերյալ Ֆինանսների նախարարության կողմից բացասական դիրքորոշում չի ներկայացվել:

	Միաժամանակ, հաշվի առնելով Կառավարության պահուստային ֆոնդում առկա սահմանափակ միջոցները, առաջարկում ենք ՀՀ կառավարության 27.12.2024թ. N 2060-Ն որոշման 28.1 կետի համաձայն` պահանջվող 4.7 մլրդ դրամի չափով «1139-11003 Հարկաբյուջետային ռիսկերի կառավարման պահուստ» միջոցառումից հատկացումներ կատարել «1139-11001 ՀՀ կառավարության պահուստային ֆոնդ» միջոցառմանը՝ համալրելով այն, որից հետո «1139-11001 ՀՀ կառավարության պահուստային ֆոնդ» միջոցառումից կատարել պահանջվող հատկացումները։ 
	Ընդունվել է:
Կատարվել են համապատասխան փոփոխություններ:

	Ինչ վերաբերվում է Նախագծի բովանդակությանը, ապա առկա են ներքոնշյալ դիտարկումները.
-	Նախագծով առաջարկվում է «1104-12001 Տնտեսության արդիականացման միջոցառմանը պետական աջակցություն» միջոցառմամբ լրացուցիչ հատկացնել շուրջ 2.1 մլրդ դրամ՝ առանց հիմնավորման, թե ինչով է պայմանավորված նախատեսվածից ավել պահանջը: Բացի այդ՝ ՀՀ ԷՆ կողմից ներկայացված հաշվետվությունների համաձայն, միջոցառման գծով սահմանված ոչ ֆինանսական արդյունքային ցուցանիշները գերակատարված են, մինչդեռ Նախագծով արդյունքային ցուցանիշների փոփոխություն ներկայացված չէ: Հետևաբար առաջարկում ենք Նախագծով հիմնավորել ավելացվող գումարի պահանջը՝ համապատասխան փոփոխություններ իրականացնելով նաև միջոցառման արդյունքային ցուցանիշներում:
	

   Չի ընդունվել: ՀՀ կառավարության 2025 հոկտեմբերի 16-ի N 1470-Ն որոշման շրջանակներում 1104-12001 միջոցառման պլանային ոչ ֆինասնական արդյունքային ցուցանիշներն արդեն իսկ փոփոխվել են:


	-	Նախագծով նախատեսվում է 1187 ծրագրի 12002 Հայաստանի Հանրապետությունում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար վարկային տոկոսադրույքների սուբսիդավորում միջոցառմանը հատկացնել 50.0 մլն դրամ, որի կապակցությամբ հիմնավորմամբ ընդամենը նշվել է, որ միջոցառման իրականացումն ապահովելու համար մինչև տարեվերջ անհրաժեշտ է ևս 50.0 մլն դրամ։ Միաժամանակ, Նախագծին կից ներկայացված վարկային հաշվիչի համաձայն, միջոցառման շրջանակներում տոկոսադրույքների սուբսիդավորման համար 2025թ. անհրաժեշտ գումարը կազմում է 1,891.9 մլն դրամ, մինչդեռ միջոցառման ճշտված բյուջեն կազմում է 2,200.0 մլն դրամ: Հետևաբար լրացուցիչ բացահայտման կարիք ունի պահանջվող գումարի անհրաժեշտությունը: Ընդ որում, նշված միջոցառման գծով 2025թ. պետական բյուջեով նախատեսվել էր 2,466.9 մլն դրամ, որից ՀՀ կառավարության 17.07.2025թ. N 983-Ն որոշմամբ 266.9 մլն դրամը վերաբաշխվել է, որի կապակցությամբ նշված որոշման նախագծի հիմնավորմամբ (Էկոնոմիկայի նախարարության 05.05.2025թ. N 01/9353-2025 գրություն) ներկայացվել էր, որ միջոցառման գծով նվազեցվող ֆինանսական միջոցների վերականգնման անհրաժեշտությունն ընթացիկ տարվա բյուջեով բացակայում է:
	Չի ընդունվել: Տրվել է պարզաբանում: 1187- 12002 «Հայաստանի Հանրապետությունում խաղողի, ժամանակակից տեխնոլոգիաներով մշակվող ինտենսիվ պտղատու այգիների և հատապտղանոցների հիմնման համար վարկային տոկոսադրույքների սուբսիդավորում միջոցառմանը լրացուցիչ 50.0 մլն դրամ հատկացումը նվազեցվել է 29.3 մլն դրամի, որը հիմնավորվում է նրանով, որ մոնիթորինգի արդյունքում ծրագրի չափոփոշիչների անհամապատասխանությամբ պայմանավորված թվով մեկ շահառուի վարկի տոկոսադրույքի սուբսիդավորումը դադարեցվել է։  Սակայն վերոնշյալ շահառուն սուբսիդավորումը վերականգնելու պահանջով հայց է ներկայացրել ՀՀ վարչական դատարան։ ՀՀ վարչական դատավարության օրենսգրքի 83-րդ հոդվածի 1-ին մասի համաձայն՝ վիճարկման հայցի վարույթ ընդունելը կասեցնում է վիճարկվող վարչական ակտի կատարումը մինչև այդ գործով գործն ըստ էության լուծող դատական ակտի օրինական ուժի մեջ մտնելը։ Ղեկավարվելով նշված նորմի պահանջով շահառուի սուբսիդավորումը վերականգնվել է՝ առաջացնելով 29.3 մլն դրամ գումարի չափով սուբսիդավորման գումարների վճարման անհրաժեշտություն։ ՀՀ ԷՆ ԳՏՏԶ ԾԻԳ ՊՀ-ի Գյուղական ֆինանսավորման կառույցի գրությունը կցվում է:

	-	Նախագծով առաջարկվող «1058-31001 ՀՀ էկոնոմիկայի նախարարության տեխնիկական հագեցվածության բարելավում» միջոցառման գծով էլեկտրոնային գնումների համակարգում առկա տեղեկատվության համաձայն՝ Նախագծի հավելված 9-ում նշված նվազեցվող՝  
-	39111180/1 և 30232231/1 ԳՄԱ կոդերով գնման առարկաների տողերից նախատեսվում է 2,700 և 323,000 դրամի նվազեցում, սակայն նշյալ գումարները առկա են 39111180/2 և 30232232/3 գնման առարկաների տողերի տնտեսման հատվածներում, ինչով պայմանավորված անհրաժեշտ է 39111180/1 և 30232231/1 ԳՄԱ կոդերը փոխարինել 39111180/2 և 30232231/3 ԳՄԱ կոդերով, 
- 38651180/1 և 38651180/2 ԳՄԱ կոդերով տողերում առկա տնտեսումները կազմում են  համապատասխանաբար 24,000 և 22,800 դրամ, ինչով պայմանավորված անհրաժեշտ է ուղղել հիշյալ տողերում «Գումարը (հազար դրամով)» սյունակում նշված թվերը,
- 30232231/1, 32421100/1, 32421100/2 և 30236110/1 ԳՄԱ կոդերով գնման առարկաների գնման ձևը սահմանված է «ԷԱՃ», ուստի նշված ԳՄԱ կոդերով տողերում անհրաժեշտ է ուղղել գնման ձևը:
	Ընդունվել է 
Կատարվել են համապատասխան փոփոխություններ:














	Սույն միջոցառմամբ, Նախագծի ընդունումը հիմնավորող փաստաթղթի համաձայն, 2025թ. պետական բյուջեով ՀՀ էկոնոմիկայի նախարարությանը հատկացվել է 2,695,000 դրամ՝ թվով 1 հատ ոսկերչական առարկա ձեռք բերելու համար: Նշված գնման առարկայի ձեռք բերման համար հայտարարված գնման ընթացակարգի շրջանակում հայտ է ներկայացրել մեկ մասնակից, որի կողմից ներկայացված տեխնիկական բնութագիրը չի համապատասխանել հրավերով սահմանված պահանջներին, ինչով պայմանավորված հայտը մերժվել է և ընթացակարգը հայտարարվել է չկայացած: Նշվում է նաև, որ շուկայի ուսումնասիրության արդյունքում պարզվել է, որ սարքի իրական արժեքը կազմում է 4,500,000  դրամ:
Նախագծով առաջարկվում է նշված ապրանքի ձեռք բերման համար հատկացնել ևս 1,805,000 դրամ՝ միավորի գինը սահմանել 4,500,000 դրամ: 
Այս կապակցությամբ հայտնում ենք, որ ՀՀ կառավարության 04.05.2017թ. թիվ 526-Ն որոշմամբ հաստատված կարգի 40-րդ կետի 6-րդ ենթակետի համաձայն՝ եթե հրավերի պահանջների նկատմամբ բավարար գնահատված հայտեր ներկայացրած մասնակիցների գները գերազանցում են գնման գինը, ապա գնահատող հանձնաժողովը կարող է ցածր գնային առաջարկ ներկայացրած մասնակցին հայտարարել ընտրված մասնակից՝ պայմանով, որ վերջինիս հետ կնքվող պայմանագրով նախատեսված կողմերի իրավունքներն ու պարտականություններն ուժի մեջ են մտնում գնման գինը գերազանցող չափով լրացուցիչ ֆինանսական միջոցներ նախատեսվելու և դրա հիման վրա կողմերի միջև համաձայնագիր կնքելու դեպքում: Ընդ որում, համաձայնագիրը կնքվում է լրացուցիչ ֆինանսական միջոցները նախատեսվելուն հաջորդող տասնհինգ աշխատանքային օրվա ընթացքում՝ ապրանքի մատակարարման, աշխատանքի կատարման կամ ծառայության մատուցման ժամկետները երկարաձգելով պայմանագրի կնքման օրվանից մինչև համաձայնագրի կնքման օրն ընկած ժամանակահատվածով: Սույն պարբերության համաձայն կնքված պայմանագիրը լուծվում է, եթե կնքելուն հաջորդող վաթսուն օրացուցային օրվա ընթացքում լրացուցիչ ֆինանսական միջոցներ չեն նախատեսվում: Սույն պարբերության պահանջները չեն կիրառվում էլեկտրոնային աճուրդով գնում կատարելու ընթացակարգի դեպքում, ինչպես նաև այն դեպքում, երբ հրավերի պահանջներին բավարար է գնահատվել միայն մեկ մասնակցի հայտ:
Ելնելով վերոգրյալից՝ առաջարկում ենք հիշյալ ապրանքի ձեռք բերման մասով ներկայացված հատկացումը հանել նախագծից, կազմակերպել նոր գնման ընթացակարգ, և եթե դրա արդյունքում կստացվի պլանավորված գնից բարձր գին, ապա պատվիրատուն առաջնորդվելով կարգի 40-րդ կետի 6-րդ ենթակետի պահանջներով, ՀՀ կառավարություն կներկայացնի համապատասխան առաջարկություն:






































Բացի այդ, Նախագծի հավելված 9-ում «ոսկերչական առարկաներ» գնման առարկայի ԳՄԱ կոդը թերի է նշված (1811230), ուստի անհրաժեշտ է նշել 18511230՝ ՀՀ կառավարության 13.04.2017թ. N 390-Ն որոշման 4-րդ հավելվածի 3-րդ կետով սահմանված և գնումների պաշտոնական տեղեկագրում հրապարակված գնումների միասնական անվանացանկի թվային ծածկագրին համապատասխան:
	Չի ընդունվել:
[bookmark: _Hlk174347782][bookmark: _Hlk187316575][bookmark: _Hlk193722127][bookmark: _Hlk204698944][bookmark: _Hlk204697979]Հայտնում ենք, որ 04․08․2025թ․ հայտարարվել էր «ՀՀ ԷՆ-ԳՀԱՊՁԲ-25/64»  ծածկագրով «Օպտիկական սարքերի և ոսկերչական առարկաների» ձեռքբերման մրցույթ։    
Մրցույթի արդյունքում ոսկերչական առարկայի համար «Գրավիթի Դիսթրիբյուշն Նեթվորք» ՍՊԸ-ի կողմից ներկայացված հայտը գնահատվել է հրավերի պայմաններին չհամապատասխանող։  Հիմք ընդունելով  ՀՀ կառավարության 2017թ. մայիսի 4-ի N 526-Ն որոշման (այսուհետ՝ Որոշման) 41-րդ կետը՝ հանձնաժողովը մեկ աշխատանքային օրով կասեցրել է նիստը։ Ծանուցվել է վերոհիշյալ մասնակցին՝ առաջարկելով մինչև կասեցման ժամկետի ավարտը շտկել արձանագրված անհամապատասխանությունները: Մասնակցի կողմից օրենսդրությամբ սահմանված ժամկետում չի շտկվել արձանագրված անհամապատախանությունները։ Առաջնորդվելով Որոշման 42-րդ կետով՝ «Գրավիթի Դիսթրիբյուշն Նեթվորք» ՍՊԸ-ի կողմից ներկայացված հայտը գնահատվել է անբավարար և մերժվել է։ Հիմք ընդունելով «Գնումների մասին» օրենքի (այսուհետ՝ Օրենք) 37-րդ հոդվածի 1-ին մասի 1-ին կետը՝ ՀՀ ԷՆ-ԳՀԱՊՁԲ-25/64»  ծածկագրով   ոսկերչական առարկաների ձեռքբերման ընթացակարգը (3-րդ չափաբաժին) հայտարարվել է չկայացած (կցվում է)։
  Հավելեմ, որ առաջնորդվելով Օրենքի 6-րդ հոդվածի 1-ին մասի 6-րդ կետի ա/ պարբերությամբ՝ Պատվիրատուն միջոցներ է ձեռնարկել «Գրավիթի Դիսթրիբյուշն Նեթվորք» ՍՊԸ-ին գնումների գործընթացին մասնակցելու իրավունք չունեցեղների ցուցակում ներառելու նպատակով, որին հաջորդել է «Գրավիթի Դիսթրիբյուշն Նեթվորք» ՍՊԸ-ի բողոքն առաջին ատյանի դատարան։ 2025թ․ նոյեմբերի 14-ի Դատարանի որոշմամբ «Գրավիթի Դիսթրիբյուշն Նեթվորք» ՍՊԸ-ի հայցն ընդդեմ ՀՀ Էկոնոմիկայի նախարարության՝ ՀՀ էկոնոմիկայի նախարարության գլխավոր քարտուղարի կողմից կայացված «Գրավիթի Դիսթրիբյուշն Նեթվորք» ՍՊԸ-ին գնումների գործընթացին մասնակցելու իրավունք չունեցող մասնակիցների ցուցակում ներառելու մասին 04․09․2025թ․ թիվ 2438Ա հրամանն անվավեր ճանաչելու (վերացնել) պահանջը մերժվել է (կցվում է)։ 
Միաժամանակ տեղեկացնում ենք, որ նախագծում առաջարկվող ապրանքի տեխնիկական բնութագիը, որի գնման գինը կազմում է 4,500,000 էականորեն տարբերվում է նախորդից, ինչ վերաբերում Որոշման 40-րդ կետի 6-րդ ենթակետի կիրառմանը այն է․
«եթե հրավերի պահանջների նկատմամբ բավարար գնահատված հայտեր ներկայացրած մասնակիցների գները գերազանցում են գնման գինը, ապա գնահատող հանձնաժողովը կարող է ցածր գնային առաջարկ ներկայացրած մասնակցին հայտարարել ընտրված մասնակից՝ պայմանով, որ վերջինիս հետ կնքվող պայմանագրով նախատեսված կողմերի իրավունքներն ու պարտականություններն ուժի մեջ են մտնում գնման գինը գերազանցող չափով լրացուցիչ ֆինանսական միջոցներ նախատեսվելու և դրա հիման վրա կողմերի միջև համաձայնագիր կնքելու դեպքում: Ընդ որում, համաձայնագիրը կնքվում է լրացուցիչ ֆինանսական միջոցները նախատեսվելուն հաջորդող տասնհինգ աշխատանքային օրվա ընթացքում՝ ապրանքի մատակարարման, աշխատանքի կատարման կամ ծառայության մատուցման ժամկետները երկարաձգելով պայմանագրի կնքման օրվանից մինչև համաձայնագրի կնքման օրն ընկած ժամանակահատվածով: Սույն պարբերության համաձայն կնքված պայմանագիրը լուծվում է, եթե կնքելուն հաջորդող վաթսուն օրացուցային օրվա ընթացքում լրացուցիչ ֆինանսական միջոցներ չեն նախատեսվում: Սույն պարբերության պահանջները չեն կիրառվում էլեկտրոնային աճուրդով գնում կատարելու ընթացակարգի դեպքում, ինչպես նաև այն դեպքում, երբ հրավերի պահանջներին բավարար է գնահատվել միայն մեկ մասնակցի հայտ», կիրառելի չէ ներկայացված առաջին ընթացակարգի դեպքում, ինչպես նաև ժամկետային առումով նպատակահարմար չէ նոր ընթացակարգի իրականացման ժամանակ, քանի որ   գնման առարկայի ձեռքբերումը նախատեսված է 2025 թվականի կարիքների համար։ 
Նախագիծը խմբագրվել է:

	Միաժամանակ հայտնում ենք, որ Նախագծով ներկայացված որոշ միջոցառումների գծով նվազեցումները հնարավոր չէ կատարել՝ պայմանագրային պարտավորություններով ծանրաբեռնվածության պատճառով։
	Ընդունվել է 
Նվազեցումները մուտքագրվել են գանձապետական վճարահաշվարկային համակարգում:



